
Nd. 684. Frumvarp til laga [208. mál]
um breyting á lögum nr. 37 29. apríl 1946, um áhrif kjötverðs á framfærsluvísitölu.

Frá meiri hluta fjárhagsnefndar.

1. gr.
3. gr. laganna orðist svo:
Rétt til niðurgreiðslu samkvæmt 2. gr. hafa þó ekki:

1. Þeir, sem hafa landbúnað að atvinnu að einhverju leyti.
2. Atvinnurekendur, sem hafa 3 menn eða fleiri Í þjónustu sinni.
3. Þeir, sem fá laun sín greidd að nokkru eða öllu leyti með fæði.
4. Þeir, sem hafa hreinar tekjur, sem nema persónufrádrætti margfölduðum með

2,5 eða meira, eins og hann er reiknaður á hverjum tíma. Nú eru hreinar
tekjur lægri en að framan greinir, en þó ekki þeim mun lægri sem niður-
greiðslunni nemur, og skal þá borga hluta hennar unz tekjurnar að viðbættri
niðurgreiðslu nema 2,5 sinnum persónufrádrætti samkvæmt framansögðu.

2. gr.
Lög þessi öðlast gildi þegar í stað, og skulu ákvæði þeirra lögð til grundvallar

við útreikning og framkvæmd niðurgreiðslna frá 20. september 1948 að telja.

Greinargerð.
Frv. þetta er flutt samkv. ósk ríkisstjórnarinnar, og hafa einstakir nefndar-

menn óbundið atkvæði.
Með þeim hækkunum á ýmsum útgjaldaliðum fjárlaganna, sem orðið hafa

við meðferð málsins á Alþingi, er sýnt, að ekki verður náð jöfnuði á frumvarpið
nema með auknum tekjum eða ráðstöfunum, sem þeim jafngilda. Niðurgreiðsl-
urnar á kjöti eru nú svo þungur útgjaldabaggi, að ef þeim ásamt uppbótunum á
kjötverði til bænda væri kippt út úr fjárlögunum, mundi það nærri geta komið
jöfnuði á frv. eins og það er nú. Hér er lagt til að takmarka meir en nú er aðgang
að niðurgreiðslu á kjöti, þegar tekjur manna hafa náð vissu lágmarki, sem jafn-
gildir að vísu nokkurri hækkun á skatti, en nauðsynlegt er að gera það sem unnt
er til þess að afgreiða fjárlögin greiðsluhallalaus.


